
NSC
YELELA
1. Iphepheli lineengaba ezintathu, u-A, B no-C.
ISIGABA A:  Amatheksti wokuzitlamela. (50)
ISIGABA B:  Amatheksti wokuthintana amade. (30)

ISIGABA C:  Amatheksti wokuthintana amithombo, anikela ilwazi,
abukelwako kanye naweendlela ezahlukahlukeneko

zokuthintana. (20)
2. Khetha imibuzo ukuya ngemiyalo onikelwe yona.
3. Phendula umbuzo OWODWA esigabeni ngasinye.
4. Thoma umbuzo NGAMUNYE ekhasini ELITIHA.
5. Kufuze utlame isib. umebhenggondo, umgwalo/amaflowutjhadi/amagama

amumongo/ubuyekeze bewulungise neemphoso emsebenzinakho.
Umtlamakho awuvele nanyana ubonakale NGAPHAMBI kwendaba.

6. Niyayeleliswa kobana nisebenzise okungenani imizuzu ema-80 KUSIGABA
A, imizuzu ema-40 KUSIGABA B, bese kuthi imizuzu ema-30 kube
NGEYESIGABA C. limpendulo azinikelwe iinomboro ezifana nalezo
eziseenhlokwaneni ezinikelweko.

7. Tlola ngesandla esihle nesibonakalako.

8. Ngileyo naleyo pendulo ayinikelwe isihloko sayo.

9. Ukupeledwa kwamagama kanye nokwakhiwa kwemitjho kuzokuyelelwa
Khulu.

ISIGABA A: AMATHEKSTI WOKUZITLAMELA

UMBUZO 1

Khetha isihloko ESISODWA utlole indaba engaba magama ali-190 — 240.

Umfundi kufanele atjengise umtlamakhe wokuthoma (kungaba ngokukodwa kilokhu
umebhenggondo/idayagramu/amaflowutjhadi/amagama aqgakathekileko nokhunye)
lapha alungise khona iimphoso bewabuyekeza nomsebenzakhe ngombana
uzokwabelwa imitlomelo elitihumi ngalokho.

11

1.2

1.3

14

15

Sekwandile bona abantu baninane ngokobuhlanga, ubulili kanye namasiko.
Veza amazizwakho ngesihlokwesi.

NOFANA

Qalisisa isithombe esilandelako bese uzitlamela indaba uyiphe nesihloko
esinembako.

NOFANA

ISewula Afrika seyande ngeenkolo eziphelela emmoyeni zamazinga
aphezulu. Tlola indaba uveze bona kungabalekelwa bunjani lokhu.

NOFANA
Tlola indaba mayelana nokugakatheka kwemidlalo eenkolweni.
NOFANA

Abantu  abanengi bangene emirarweni mayelana  neenkhangiso
eziphambukisako. Tlola indaba ngesihlokwesi.

NOFANA

1.6. Ubone ngamehlwakho lokha iingebengu nazibamba ikoloyi ethwala imali
ikunzi. Tlola indaba ngesehlakalwesi. [50]
NOFANA

1.7 Amakhetho adlulile kodwana okuseleko mtlhago kanye netjhono. Tlola indaba
ngokufezeka nokungafezeki kweenthembiso zabosopolotiki. [50]

NOFANA

1.8 Qalisisa isithombe esingenzasi bese utlola indaba ngesihloko esithi: 'Ukuba
neenkhali kwetja akuyithuthukisi iSewula Afrika.'

[50]

IMITLOMELO YESIGABA A: 50

ISIGABA B: AMATHEKSTI WOKUTHINTANA AMADE

UMBUZO 2

Khetha isihloko ESISODWA bese utlola ngaso amagama abe ma-80 — 100.

2.1 Umnganakho upheze wazibulala ngombana kuthiwe akakaphumeleli
eemfundweni zakhe zeGreyidi ye-11. Mtlolele incwadi umkhuthaze
ngokugakatheka kwepilo. [30]

NOFANA

2.2 Umakhelwana wekhenu ovela kude ubetha phasi nhgenyawo uthi mzukwana
alalako (afako) kufanele ayokubulungwa ekhabo. Tlola ikulumo-pendulwano
hlangana kwakho naye. [30]

NOFANA
2.3 Utitihere ogade akufundisa isiNdebele kusukela kade, uthethe umhlala phasi.
Nibe nomhlangano wokumlayelisa. Tlola ihlelo namaminidi womhlangano
lowo. [30]
NOFANA

2.4 Uyihlo uthenge umtjhini we-DVD Yeke umtjhini lo awusebenzi. Tlolela
umphathivikili umazise ngalokho. [30]

IMITLOMELO YESIGABA B: 30

ISIGABA C. AMATHEKSTI WOKUTHINTANA AMITHOMBO, ANIKELA ILWAZI,
ABUKELWAKO KANYE NAWEENDLELA EZAHLUKAHLUKENEKO
ZOKUTHINTANA

UMBUZO 3

Khetha isigetjhana ESISODWA bese utlola ngaso ngamagama abe ma-60 — 80.

3.1 Udadwenu ohlala kude ugedelela ukuhlaba ubukhazi. Mema umnganakho
ngekarada bona eze emnyanyeni lowo. [20]

NOFANA

3.2 Amakhuwa asetjenzwa bazali bakho afuna ukuza kwenu njengombana
kugidingwa ilanga lakho lamabeletho. Tlola ikomba yokobana beze njani. [20]

NOFANA

3.3 Itta yangekhenu izama ukulwa nokusilaphazeka kwebhoduluko. Tlola
isikhangiso uzame ukuveza ubuhle bokuhlala emphakathini ohlanzekileko. [20]

IMITLOMELO YESIGABA C: 20

IMITLOMELO IYOKE: 100

